Ա Մ Փ Ո Փ Ա Թ Ե Ր Թ

	հ/հ
	Առաջարկության հեղինակը 
	Առաջարկության բովանդակությունը
	Եզրակացություն
	Կատարված փոփոխություններ

	1.
	ՀՀ ԿԱ պետական գույքի կառավարման վարչություն

06.12.2017թ.

01/13.22/7707-17
	Առաջարկվում է «Օպերատիվ-հետախուզական գործունեության մասին» ՀՀ օրենքում լրացում կատարելու մասին» ՀՀ օրենքի նախագծի հոդված 1-ում «20» թիվը փոխարինել «22» թվով:
	Ընդունվել է:
	Վրիպակն ուղղվել է:

	2.
	ՀՀ տարածքային կառավարման և զարգացման նախարարություն

07.12.2017թ.

01/21/7956-17
	ՀՀ ընտրական օրենսգրքի Նախագծի 1-ին հոդվածի համաձայն՝ լրացումը կատարվում է Հայաստանի Հանրապետության 2011 թվականի մայիսի 26-ի ընտրական օրենսգրքում: Սակայն 2016 թվականի մայիսի 25-ին ընդունվել է «Հայաստանի Հանրապետության ընտրական օրենսգիրք» սահմանադրական օրենքը, որն ուժի մեջ է մտել 2016 թվականի հունիսի 1-ից, և  ուժի մեջ մտնելու պահից ուժը կորցրած է ճանաչվել 2011 թվականի մայիսի 26-ին ընդունված Հայաստանի Հանրապետության ընտրական օրենսգիրքը: Հիմք ընդունելով վերոգրյալը՝ առաջարկում ենք խմբագրել նախագիծը:
	Ընդունվել է:  
	Օրենսգրքի ընդունման տարեթիվը և ամսաթիվն ուղղվել են:

	3. 
	ՀՀ տնտեսական զարգացման և ներդրումների նախարարություն

07.12.2017թ.

05/09.1.3/12101-17

	Առաջարկություններ չկան:
	
	

	4.
	ՀՀ տրանսպորտի, կապի և տեղեկատվական տեխնոլոգիաների նախարարություն

07.12.2017թ.

01/16.1/22299-17
	Առաջարկություններ չկան:
	
	


	5.
	ՀՀ արտաքին գործերի նախարարություն

08.12.2017թ.

1111/17673-17
	«Ճանապարհային երթևեկության անվտանգության ապահովման մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի 1-ին հոդվածի 1-ին կետը շարադրել հետևյալ կերպ. 

«1) «ե» կետի «կարգը,» բառից հետո հանել «ինչպես նաև» բառերը, իսկ «ցանկը» բառից հետո լրացնել «, ինչպես նաև ազգային և միջազգային վարորդական վկայականների ձևերն ու նկարագրերը» բառերը,» :

	Ընդունվել է:
	Կատարվել է փոփոխություն:

	6.
	ՀՀ արտակարգ իրավիճակների նախարարություն
08.12.2017թ.

1/06.2/14096-17
	Առաջարկություններ չկան:
	
	

	7.
	ՀՀ առողջապահության նախարարություն
08.12.2017թ.

ԼԱ/11.1/15190-17
	1. «Ոստիկանության մասին» Հայաստանի Հանրապետության օրենքում լրացումներ և փոփոխություն կատարելու մասին» ՀՀ օրենքի 3-րդ հոդվածում առաջարկում եմ «աշխատանքների» բառը փոխարինել «գործողությունների» բառով` հաշվի առնելուվ օրենքի մեջ օգտագործվող հասկացությունները:

2. «Զենքի մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի վերնագիրն առաջարկվում է խմբագրել` հիմք ընդունելով «Իրավական ակտերի մասին» ՀՀ օրենքի 40-րդ հոդվածի 1-ին մասի դրույթի պահանջը:

Սույն նախագծի 2-րդ հոդվածն անհրաժեշտ է համապատասխանեցնել օրենսդրական տեխնիկայի կանոններին` մասնավորապես հստակեցնելով, թե լրացումը հոդվածի որ մասում պետք է կատարվի:

3. «Պետական վիճակագրության մասին» Հայաստանի Հանրապետության օրենքում լրացում կատարելու մասին» ՀՀ օրենքի 1-ին հոդվածում անհրաժեշտ է «7-րդ մաս» բառերը փոխարինել «9-րդ մաս» բառերով:

4. «Ոստիկանության զորքերի մասին» Հայաստանի Հանրապետության օրենքում լրացում կատարելու մասին» ՀՀ օրենքի 1-ին հոդվածում առաջարկվում է «հիմնում է» բառը խմբագրել:

	1. Ընդունելի է: 
2. Ընդունվել է:

 Ընդունվել է:

3. Նախագիծը հանվել է փաթեթից:

4. Չի ընդունվել: «Հիմնել» բառը նույն համատեքստում կիրառվում է մի շարք իրավական ակտերում, մասնավորապես, ՀՀ Նախագահի 2002թ. ապրիլի 10-ի ՆՀ-1080,  2002թ. հունիսի 17-ի ՆՀ-1114-Ն, 2002թ. դեկտեմբերի 18-ի ՆՀ-1228-Ն հրամանգրերում:

	1.Հաշվի առնելուվ առաջարկությունը՝ օրենքի 17-րդ հոդվածում կատարվել է համապատասխան լրացում:
2. Վերնագիրը խմբագրվել է:
Հոդվածը խմբագրվել է:

3.

4. Փոփոխություն չի կատարվել:

	8.
	ՀՀ քննչական կոմիտե
07.12.2017թ.

05/22/8385-17
	Առաջարկություններ չկան:
	
	

	9.
	ՀՀ Կենտրոնական ընտրական հանձնաժողով
06.12.2017թ.

01-1123
	«ՀՀ ընտրական օրենսգրքում լրացում կատարելու մասին» ՀՀ օրենքի նախագծի կապակցությամբ առաջարկվում է նախագծի 1-ին հոդվածում «օրվա, տեղի և ժամանակի մասին» բառերը փոխարինել «օրվա, ընտրական տեղամասի համարի, տեղամասային կենտրոնի հասցեի և ժամանակի մասին» բառերով՝ հաշվի առնելով ընտրողներին հենց նշված տեղեկությունները հաղորդելու օրենսդրական պահանջը, որը սահմանված է ՀՀ ընտրական օրենսգիրք սահմանադրական օրենքի 13-րդ հոդվածի 6-րդ մասով:
	Ընդունվել է:
	Կատարվել է լրացում:

	10.
	ՀՀ ֆինանսների նախարարություն

08.12.2017թ.

01/11-4/22776-17
	Առաջարկություններ չկան:
	
	

	11.
	ՀՀ մարդու իրավունքների պաշտպան
11.12.2017թ.

01/13.4/5111-17
	Առաջարկություններ չկան:
	
	

	12.
	ՀՀ ԿԱ պետական եկամուտների կոմիտե
12.10.2017թ.

01/3-4/52097-17

	1. «Հայաստանի Հանրապետության ընտրական օրենսգրքում լրացում կատարելու մասին» ՀՀ օրենքի նախագծի 1-ին հոդվածում հղում է կատարվել 2011թ. մայիսի 26-ին ընդունված ՀՀ ընտրական օրենսգրքին: Հարկ ենք համարում նշել, որ 25.05.2016թ. «Հայաստանի Հանրապետության ընտրական օրենսգրքի մասին» ՀՕ-54-Ն ՀՀ սահմանադրական օրենքով ուժը կորցրած է ճանաչվել 2011թ. մայիսի 26-ին ընդունված ՀՀ ընտրական օրենսգիրքը: Ուստի առաջարկվում է նախագծի համապատասխան հոդվածը խմբագրել:

2. «Օպերատիվ-հետախուզական  գործունեության մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի 1-ին հոդվածում առաջարկում ենք «հոկտեմբերի 20-ի» բառերը փոխարինել «հոկտեմբերի 22-ի» բառերով:

3. Հիմք ընդունելով «Իրավական ակտերի մասին» ՀՀ օրենքի 45-րդ հոդվածի 11-րդ մասը՝ անհրաժեշտ է վերը նշված գրությամբ ներկայացված ՀՀ օրենքների նախագծերում բացել բոլոր հապավումները: 
	1. Ընդունվել է:
2. Ընդունվել է: 
3. Ընդունվել է:

	1. Վրիպակն ուղղվել է:
2. Վրիպակն ուղղվել է:
3. Հապավումները բացվել են:


	13.
	ՀՀ ազգային վիճակագրական ծառայություն
12.12.2017թ.

7315
	Փաթեթին կից ներկայացված հիմնավորման համաձայն՝ նախագծերի ընդունման անհրաժեշտությունը պայմանավորված է ՀՀ Սահմանադրության 6-րդ հոդվածով ամրագրված օրինականության սկզբունքի ապահովմամբ, համաձայն որի՝ պետական և տեղական ինքնակառավարման մարմիններն ու պաշտոնատար անձինք իրավասու են կատարել միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
«Պետական վիճակագրության մասին» Հայաստանի Հանրապետության օրենսքում լրացում կատարելու մասին» ՀՀ օրենքի նախագծի 1-ին հոդվածով նախատեսվում է «Պետական վիճակագրության մասին» ՀՀ օրենքի 13-րդ հոդվածը լրացնել նոր՝ 7-րդ մասով, համաձայն որի՝ մինչդատական վարույթը բնութագրող ցուցանիշների վիճակագրական հաշվետվությունների միասնական ձևերը և դրանց լրացման ու ներկայացման կարգը սահմանում է ՀՀ կառավարությունը:

Սակայն օրենքի 3-րդ հոդվածի համաձայն՝ պետական վիճակագրությունը պետական վիճակագրություն իրականացնող մարմնի և նրա ստորաբաժանումների կողմից վարվող գործունեությունն է՝ պետական վիճակագրական աշխատանքների եռամյա և տարեկան ծրագրերին համապատասխան: Օրենքի 11-րդ հոդվածով նախատեսված է, որ ՀՀ տարածքում պետական վիճակագրության իրագործման հիմքը պետական վիճակագրական աշխատնքների ծրագիրն է (այսուհետ՝ ծրագիր), իսկ 13-րդ հոդվածի 5-րդ մասի համաձայն՝ պետական և տեղական ինքնակառավարման մարմինները, ներառյալ ՀՀ կենտրոնական բանկը իրականացնում են ճյուղային (գերատեսչական) վիճակագրություն և տեղական (համայնքային) հաշվառում (վիճակագրություն) վարչական ռեգիստրների վարման միջոցով:

Վարչական ռեգիստրները պետք է ներառեն առնվազն հետևյալ բաղադրիչները՝

ա) ծրագրում ընդգրկված՝ վիճակագրական տեղեկություններ տրամադրողների կողմից ՀՀ ԱՎԾ-ին ներկայացվող անհրաժեշտ ցուցանները,

բ) համայնքների անձնագրերի վարումը, ինչը ներառում է բնակչության թվաքանակի, սեռատրիքային և սոցիալական կազմի , համայնքում տեղաբաշխված մշակութային, կրթական և մարզական համալիրների (կառույցների), առողջապահության, բնակարանային կոմունալ տնտեսության, արտադրական ենթակառուցվածքների, համայնքի բյոջեի և այլ անհրաժեշտ տեղեկությունների վերաբերյալ մշտապես կուտակվող և պահպանվող ցուցանիշների համակարգը:
Օրենքի 8-րդ մասը սահմանում է, որ ծրագրով նախատեսված վարչական տեղեկատվության հավաքագրման մեթոդաբանությունը և փաստաթղթերի ձևերը սահմանվում են Խորհրդի կողմից: Հիշյալ մասի բովանդակությունից հետևում է, որ ՀՀ վիճակագրության պետական խորհուրդը հաստատում է պետական վիճակագրական փաստաթղթերի միայն այն ձևերը, որոնք ընդգրկված են ծրագրերում:
Վերոհիշյալ դրույթներն ընդամենը միտված են վարչական նպատակներ (անվանական, հասցեական ներգործության լիազորություններ) տիրապետող պետական և տեղական ինքնակառավարման մարմինների գործունեության հիմք հանդիսացող օրենսդության համապատասխան այդ մարմինների կողմից ներգործության փաստագրումների (գրանցումների) հիման վրա ձևավորված տեղեկատվական շտեմարանները ըստ միջազգային ստանդարտների վարչական ռեգիստրներ որակելուն և որպես այդպիսին այդ տեղեկատվությունը վիճակագրական նպատակներով օգտագործելու հետ կապված հարաբերությունները (ռեսպոնդենտների ծանրաբեռնվածությունը նվազեցնելու, նույն տեղեկատվությունը կրկնակի չհավաքելու, վարչական նպատակներով հավաքագրված տվյալները վիճակագրական սահմանումներին և դասակարգումներին համապատասխանեցնելու և այլն) կարգավորելուն: Իսկ վարչական լիազորությունների տիրապետող մարմինների գործունեությունը կարգավորվում է ոչ թե վիճակագրական հարաբերությունները կարգավորող օրենսդրությամբ, այլ այդ մարմինների գործունեությունը կարգավորող օրենսդրության հիման վրա:

Հետևաբար նախագծում նշված վիճակագրական հաշվետվությունների միասնական ձևերը հանդիսանում են ճյուղային  (գերատեսչական) դիտարկումներ և դուրս են օրնեիք կարգավորման առարկայի շրջանակներից, ուստի առաջարկվում է նշված լրացումն իրականացնել ոչ թե օրենքում, այլ ՀՀ ոստիկանության գործունեությունը կանոնակարգող իրավական ակտերից մեկում:
	Ընդունվել է:
	Նախագիծը հանվել է փաթեթից:

	14.
	ՀՀ արդարադատության նախարարության անձնական տվյալների պաշտպանության գործակալություն
18.12.2017թ.
10/22745-17
	1. «Բնակչության պետական ռեգիստրի մասին» ՀՀ օրենքում առաջարկվող լրացմամբ նախատեսվում է, որ ՀՀ պետական և տեղական ինքնակառավարման մարմինների, ՀՀ կենտրոնական բանկի, օրենքով նախժատեսված դեպքում՝ նաև իրավաբանական անձանց և կենտրոնական ռեգիստր վարող մարմնի միջև օրենքով սահմանված լիազորությունների իրականացման համար անհրաժեշտ տեղեկությունների փոխանցման կարգը սահմանում է ՀՀ կառավարությունը: Իսկ «Ոստիկանության մասին» ՀՀ օրենքում առաջարկող լրացմամբ նախատեսվում է, որ ոստիկանության կողմից վարվող էլեկտրոնային շտեմարաններից այլ պետական և տեղական ինքնակառավարման մարմիններին օրենքով ուղղակի նախատեսված դեպքերում տեղեկություններ փոխանցելու և ստանալու կարգը սահմանվում է ՀՀ կառավարության որոշմամբ:
Այս կապակցությամբ հարկ է նշել, որ ՀՀ կառավարության 2017 թվականի փետրվարի 16-ի թիվ 192-Ն որոշմամբ սահմանվել է պետական և տեղական ինքնակառավարման մարմինների տվյալների բազաներում մշակվող անձնական տվյալներն էլեկտրոնային եղանակով փոխանցելու կարգը, ինչն, ըստ էության, վերաբերելի է առաջարկվող վերոնշյալ կարգավորումներին: Հետևաբար, առաջարկվում է «Բնակչության պետական ռեգիստրի մասին» ՀՀ օրենքում և «Ոստիկանության մասին» ՀՀ օրենքում առաջարկվող վերոնշյալ լրացումների անհրաժեշտությունը քննարկել ՀՀ կառավարության 2017թ. փետրվարի 16-ի թիվ 192-Ն որոշումը հաշվի առնելով:

2. «Օպերատիվ-հետախուզական գործունեության մասին» ՀՀ օրենքում լրացում կատարելու մասին» ՀՀ օրենքի նախագծով նախատեսվում է, որ օպերատիվ-հետախուզական գործունեություն իրականացնող մարմինները վարում են օպերատիվ հաշվառման գործեր: Օպերատիվ հաշվառման գործերում կուտակվում են օպերատիվ-հետախուզական միջոցառումների իրականացման հիմքերի, դրանց արդյունքում ձեռք բերված տվյալների, տվյալների ստուգման, համակարգման, վերլուծության, ինչպես նաև ընդունվող որոշումների վերաբերյալ օպերատիվ-ծառայողական փաստաթղթերը: օպերատիվ հաշվառման գործերի ցանկը, գործերը վարելու, դրանցով անցնող անձանց հաշվառման կարգը սահմանվում է ՀՀ կառավարության որոշմամբ:
Հաշվի առնելով «Անձնական տվյալների պաշտպանության մասին» ՀՀ օրենքի 5-րդ հոդվածի 5-րդ մասի պահանջը՝ գտնում ենք՝ նպատակահարմար է սահմանել օպերատիվ հաշվառման գործերի պահպանման ժամկետները (հաշվաի առնելով նման գործերի ոչնչացման կամ արխիվացման կանոնները կամ այդպիսի կանոնների բացակայության դեպքում գործերը պահպանելու և ոչնչացնելու կարգը սահմանումը ՀՀ կառավարության որոշմանը վերապահելու անհրաժեշտությունը):
	1. Չի ընդունվել: ՀՀ կառավարության 2017 թվականի փետրվարի 16-ի թիվ 192-Ն որոշմամբ սահմանվում են անձնական տվյալներ պարունակող տեղեկատվական հոսքերի կառավարումը, տվյալների բազայի հասանելիությունը և այլն: ՀՀ ոստիկանության կողմից պետական այլ մարմիններին անձնական տվյալներ փոխանցելու հարաբերությունները կանոնակարգող որոշումներում ամրագրված է նաև փոխանցման ենթակա անձնական տվյալների շրջանակը (օրինակ՝ ՀՀ կառավարության 23 դեկտեմբերի 2010 թվականի N 1712-Ն, 26 մայիսի 2011 թվականի N 713-Ն, 22 սեպտեմբերի 2011 թվականի N 1333-Ն որոշումներ), ինչը ՀՀ կառավարության նշված որոշմամբ չի կանոնակարգվում:
2. Առաջարկությունն ընդունելի է: Հիմք ընդունելով ՀՀ կառավարության 2006թ. մարտի 6-ի թիվ 351-Ն որոշման 2-րդ կետի «ը» ենթակետը՝ ՀՀ ոստիկանության պետի կողմից հաստատվել է 11.07.2007թ. թիվ 55-ԱԳ հրամանը, որով սահմանված են օպերատիվ հաշվառման գործերի պահպանման ժամկետները:  

	1. Փոփոխություններ չեն կատարվել:
2. Փոփոխություններ չեն կատարվել:

	15.
	ՀՀ ԿԱ ազգային անվտանգության ծառայություն
18.12.2017թ.

11/1034
	«Օպերատիվ-հետախուզական գործունեության մասին» ՀՀ օրենքի 40-րդ հոդվածում լրացվող նոր՝ 5-րդ մասի 2-րդ պարբերությւոնում «է Հայաստանի Հանրապետության կառավարության որոշմամբ» բառերը փոխարինել «են օպերատիվ-հետախուզական գործունեություն իրականացնող մարմինների իրավական ակտերով» բառերով:
	Ընդունվել է:
	Կատարվել է փոփոխություն:

	16.
	ՀՀ պաշտպանության նախարարություն
20.12.2017թ.

ՊՆ/510-1857
	Առաջարկություններ չկան:
	
	

	17.
	ՀՀ գլխավոր դատախազություն

22.12.2017թ.

04/10897-17

	Առաջարկություններ չկան:
	
	

	18.
	ՀՀ արդարադատության նախարարություն
01/14/603-18
16.01.2017թ.


	1. «Ոստիկանության մասին» ՀՀ օրենքի նախագծի 4-րդ հոդվածով նախատեսվում է «Ոստիկանության մասին» ՀՀ օրենքի /այսուհետ՝ Օրենք/ 12-րդ հոդվածը լրացնել նոր` 3-րդ մասով հետևյալ բովանդակությամբ. «Ոստիկանության համայնքային ոստիկանության գործունեության կազմակերպման կարգը, պարեկապահակետային ծառայության կանոնագիրքը հաստատում է Հայաստանի Հանրապետության կառավարությունը:»:
Վերոնշյալ կարգավորումների առնչությամբ հայտնում ենք հետևյալը.

1) Ներկայումս Ոստիկանության համայնքային ոստիկանության գործունեության կազմակերպվում է ՀՀ կառավարության 2014 թվականի նոյեմբերի 6-ի N 1254-Ն որոշմամբ հաստատված Հայաստանի Հանրապետության կառավարությանն առընթեր Հայաստանի Հանրապետության ոստիկանության համայնքային ոստիկանության գործունեության կազմակերպման կարգով /այսուհետ՝ Կարգ/, որը ՀՀ կառավարության կողմից հաստատվել է հիմք ընդունելով «Իրավական ակտերի մասին» ՀՀ օրենքի 14-րդ հոդվածի 3-րդ հոդվածի դրույթները: Հիշյալ կարգի 2-րդ կետի համաձայն՝ համայնքային ոստիկանությունը Հայաստանի Հանրապետության ոստիկանության ընդհանուր թվի սահմաններում և Հայաստանի Հանրապետության ոստիկանության տարածքային մարմնի կազմում գործող ստորաբաժանում է: 
Միևնույն ժամանակ Կարգով սահմանված դրույթներից հետևում է, որ համայնքային ոստիկանության գործունեության կազմակերպումը ինքնին տարբերվում է Ոստիկանության համակարգում գործող այլ ստորաբաժանումների գործունեությունից և ունի իր գործունեության կազմակերպման մի շարք առանձնահատկություններ: 


Այդ առնչությամբ, հաշվի առնելով Սահմանադրության 6-րդ հոդվածի 2-րդ մասի պահանջները, գտնում ենք, որ  Օրենքով ոչ միայն պետք է ՀՀ կառավարությանը համայնքային ոստիկանության գործունեության կազմակերպման կարգը հաստատելու լիազորող նորմ տալ, այլև անհրաժեշտ  է նախ Օրենքով ամրագրել համայնքային ոստիկանության տեղը Ոստիկանության համակարգում, հետո  նշել համայնքային ոստիկանության գործունեության կազմակերպման առանձնահատկությունների շրջանակը, և միայն վերջում ամրագրել, որ համայնքային ոստիկանության գործունեության կազմակերպման կարգը հաստատվելու է ՀՀ կառավարության կողմից:


Բացի այդ, անհրաժեշտ է նկատի ունենալ, որ նախագծով Օրենքի 12-րդ հոդվածում նման տեսքով լրացում կատարելը չի համապատասխանում հիշյալ հոդվածի բովանդակությանը, ուստի առաջարկում ենք համայնքային ոստիկանությանը վերաբերող առանձին հոդված նախատեսել նախագծով և Օրենքը լրացնել նոր՝ 9.1-րդ հոդվածով, քանի որ Օրենքի 9-րդ հոդվածի դրույթները վերաբերվում են Ոստիկանության համակարգին և ղեկավարմանը՝ պահպանելով Օրենքի տրամաբանորեն միասնական, հաջորդական ու համակարգված լինելը:
2) Պարեկապահակետային ծառայության կանոնագիրքը /այսուհետ՝ կանոնագիրք/ ՀՀ կառավարության կողմից հաստատելու կարգավորման վերաբերյալ հայտնում ենք, որ հիշյալ կանոնագրքով պարեկապահակետային ծառայություն իրականացնողների համար իրավունքներ և պարտականություններ չեն կարող սահմանվել՝ հաշվի առնելով Սահմանադրության 39-րդ և 75-րդ հոդվածների, ինչպես նաև Իրավական ակտերի մասին Հայաստանի Հանրապետության օրենքի 9-րդ հոդվածի 4-րդ մասի պահանջները: Ուստի գտնում ենք, որ անհրաժեշտ է մեկ անգամ ևս դիտարկել կանոնագրքով կարգավորվող հասարակական հարաբերությունների շրջանակը, գնահատել դրանց կարևորությունը՝ հաշվի առնելով նաև սահմանադրական բարեփոխումների արդյունքում որդեգրված նոր մոտեցումները և անհրաժեշտության դեպքում հիշյալ կանոնագիրքը ընդունել օրենքի տեսքով: 

Վերոգրյալ առաջարկությունը բխում է նաև  ընդունված պրակտիկայից, ըստ որի՝ այս կամ այն ոլորտին առնչվող կանոնագրքերը հիմնականում ընդունվում են օրենքների տեսքով, այդ թվում,  օրենքի տեսքով  է ընդունվել նաև Հայաստանի Հանրապետության ոստիկանության կարգապահական կանոնագիրքը: Այդ առումով, հիշյալ ակտի ՀՀ կառավարության կողմից ընդունելու հարցը լրացուցիչ քննարկման կարիք ունի:


Նույն դիտողությունը վերաբերվում է նաև նախագծի 5-րդ հոդվածի 2-րդ պարբերությանը՝ նկատի ունենալով, որ ոստիկանության պետի հրամանով սահմանվող Ոստիկանության՝ պետական պահպանության գործառույթ իրականացնող ծառայության ռազմականացված ստորաբաժանումների ծառայության կարգով կարող են սահմանվել միայն հիշյալ ծառայության իրականացման համար զուտ ընթացակարգային բնույթ ունեցող դրույթներ, այլ ոչ թե իրավունքներ և պարտականություններ՝ ծառայություն իրականացնողների համար:

«Ճանապարհային երթևեկության անվտանգության ապահովման մասին» ՀՀ օրենքում լրացումներ կատարելու մասին», «Վարչական իրավախախտումների վերաբերյալ ՀՀ օրենսգրքում լրացում կատարելու մասին», «Բնակչության պետական ռեգիստրի մասին» ՀՀ օրենքում լրացում կատարելու մասին, «ՀՀ քաղաքացու անձնագրի մասին» ՀՀ օրենքում լրացում կատարելու մասին, «Նույնականացման քարտերի մասին» ՀՀ օրենքում լրացում կատարելու մասին», «ՀՀ քաղաքացիության մասին» ՀՀ օրենքում լրացում կատարելու մասին», «Օտարերկրացիների մասին» ՀՀ օրենքում լրացում կատարելու մասին», «Ոստիկանության մասին» ՀՀ օրենքում լրացումներ և փոփոխություն կատարելու մասին», «Ավտոմոբիլային ճանապարհների մասին» ՀՀ օրենքում փոփոխություն կատարելու մասին», «Զենքի մասին» ՀՀ օրենքում փոփոխություն և լրացումներ կատարելու մասին», «Պետական վիճակագրության մասին» ՀՀ օրենքում լրացում կատարելու մասին», «Ոստիկանության զորքերի մասին» ՀՀ օրենքում լրացում կատարելու մասին», «Օպերատիվ-հետախուզական գործունեության մասին» ՀՀ օրենքում լրացում կատարելու մասին»  Հայաստանի Հանրապետության օրենքների նախագծերը և «ՀՀ ընտրական օրենսգրքում լրացում կատարելու մասին» Հայաստանի Հանրապետության սահմանադրական օրենքի նախագիծը համապատասխանում են Հայաստանի Հանրապետության օրենսդրության պահանջներին:

	Օրենքով ոստիկանության լիազորություն արդեն իսկ սահմանված են, և համայնքային ոստիկանությունը ինքնուրույն կառուցվածքային ստորաբաժանում չէ և օրենքով նախատեսված լիազորությունններից դուրս խնդիրներ չի իրականացնում: Այս նկատառումով պայմանավորված օրենքում լիազորություններ ամրագելու անհրաժեշտություն չկա:

Կանոնագրքով կարգավորվող հարաբերությունները բացառապես ոստիկանության պետի հրամանի կարգավորման առարկա են, իսկ կառավարության որոշմամբ հաստատվել են, քանի որ գերատեսչական ակտերի համար նորմատիվ հիմքեր չեն եղել, այսինքն հրամանների պետական գրանցումը բացառված էր:

Կարգավորումների նորմատիվ բնույթը ապահովվել է կառավարության որոշմամբ հաստատվելու ձևով, ինչը իրավական իմաստով հարկադրված քայլ է հանդիսացել:

ՀՀ ոստիկանությունը կարծում է, որ ոստիկանության մասին օրենքում պետք է նախատեսվեն ոչ թե կառավարության որոշման ընդունման նորմատիվ հիմքեր, այլ ոստիկանության պետի հրամանի(որպես լոկալ իրավական ակտի) հիմքեր:

Հաշվի առնելով այն հանգամանքը, որ լոկալ իրավական ակտ ընդունելու լիազորությունը գործող օրենսդրությունը ոստիկանության պետին չի վերապահում, նպատակահարմար ենք գտել սպասել «Նորմատիվ իրավական ակտերի մասին» ՀՀ օրենքի ընդունմանը, որով ներքին ակտեր ընդունելու իրավունք նախատեսվում է:

Վերոգրյալից ելնելով, անհրաժեշտ ենք համարում համայնքային ոստիկանության և պարեկապահեկատային ծառայության կառավարման հետ կապված հարաբերությունները կանոնակարգել ենթաօրենսդրական ակտերով(կամ կառավարության որոշմամբ): 

	Կենտրոնական բանկ
15.1-06/000040-18
23.01.2018թ.

	Հայաստանի Հանրապետության կենտրոնական բանկը, բարձր գնահատելով ՀՀ ոստիկանության հետ աշխատանքային հարաբերությունները և փոխհամագործակցության մակարդակը, առաջարկում է խմբագել նախագծերի այն հոդվածները, որտեղ առկա է ՀՀ կենտրոնական բանկի մասնակցության վերաբերյալ դրույթ՝ նախատեսելով ՀՀ ոստիկանության և ՀՀ կենտրոնական բանկի կողմից նման որոշումների համատեղ ընդունման հնարավորությունը:

 Ինչպես նշված է նախագծերին կից ներկայացված հիմնավորումներում՝ նախագծերի նպատակը բխում է որոշ իրավական ակտերի ընդունման հիմքերը հստակեցնելու և ապահովելու օրինականության սկզբունքը: Այդ առումով նշենք, որ ո՛չ ՀՀ Կենտրոնական բանկը և ո՛չ ՀՀ Ոստիկանությունը կաշկանդված չեն ընդունելու ենթաօրենսդրական նորմատիվ իրավական ակտեր՝ հիմք ընդունելով ՀՀ Սահմանադրության 152-րդ հոդվածի 4-րդ և 200-րդ հոդվածի 5-րդ կետերը, ինչպես նաև «Իրավական ակտերի մասին» ՀՀ օրենքի 16-րդ և 19-րդ հոդվածները:

Ուստի, հաշվի առնելով վերոգրյալը, կարծում ենք, որ առկա չէ որևէ խոչընդոտ ընդունելու համատեղ որոշումների մասով ներկայացրած մեր առաջարկությունը, որը էլ ավելի կբարձրացնի երկու մարմինների միջև իրականացվող նախագծերի արդյունավետությունը:  ՀՀ Կենտրոնական բանկը նման ձևով համագործակցում է տարբեր գերատեսչությունների հետ, օրինակ՝ ՀՀ Ֆինանսների նախարարություն, ՀՀ պետական եկամուտների կոմիտե, ՀՀ արդարադատության նախարարություն և այլն:

Առաջարկում ենք «Բնակչության պետական ռեգիստրի մասին» ՀՀ օրենքում լրացում կատարելու մասին» օրենքի նախագծի լրացումը իրականացնել առանձին նոր 6.1 հոդվածով, որպես տեղեկատվության փոխանակման գործընթացի սահմանում, քանի որ գործող օրենքի 6-րդ հոդվածը վերաբերում է ռեգիստրում անձնական տվյալների կուտակման աղբյուրներին:
Միևնույն ժամանակ, առաջարկում ենք «Բնակչության պետական ռեգիստրի մասին» ՀՀ օրենքում լրացում կատարելու մասին» ՀՀ օրենքի նախագծով նախատեսել ֆինանսական կազմակերպություններին բնակչության պետական ռեգիստրից տվյալների տրամադրման հնարավորություն, օրենքով իրենց վերապահված գործառնությունների իրականացման շրջանակներում իրենց հաճախորդներին  ծառայություն մատուցելիս վերջիններիս նույնականացումն ապահովելու նպատակով: Կից ներկայացնում ենք դրա վերաբերյալ ՀՀ կենտրոնական բանկի կողմից մշակված և բոլոր շահագրգիռ մարմինների (այդ թվում ՀՀ կառավարության) հետ համաձայնեցված օրենքների նախագծերը և խնդրում դրանցում նախատեսված դրույթները ներառել ՀՀ Ոստիկանության կողմից մշակված նախագծերի փաթեթում: 


	Առաջարկությունը չի ընդունվել, հաշվի առնելով այն հանգամանքը, որ «Նորմատիվ իրավական ակտերի մասին» ՀՀ օրենքի նախագծով ՀՀ ոստիկանության պետին նորմատիվ իրավական ակտեր ընդունելու լիազորություն չի վերապահվում:

	

	
	ՀՀ Նախագահի աշխատակազմ

03.06.2018թ.
ԱՂ-762-2018

	Նախագծերի փաթեթով որոշ դեպքերում պետական իշխանության մարմիններին և պաշտոնատար անձանց վերապահվել են այնպիսի ակտեր ընդունելու լիազորությունները, որոնք իրենց էությամբ ակնհայտորեն նորմատիվ բնույթ չեն կրում: Այսպես, օրինակ՝ «Ոստիկանության մասին» Հայաստանի Հանրապետության օրենքում լրացումներ և փոփոխություն կատարելու մասին» ՀՀ օրենքի նախագծի 1-ին հոդվածում (ՀՀ վարչապետը սահմանում է ոստիկանության դրոշի և զինանշանի մասին կանոնադրությունը և նկարագիրը, ոստիկանության պետը սահմանում է ոստիկանության օրհներգը), նույն օրենքի նախագծի 4-րդ հոդվածում (ՀՀ կառավարությունը սահմանում է ոստիկանության սպառազինության մեջ ընդգրկված հրազենի, հրազենի պահեստամասերի, սարքավորումների, օժանդակ միջոցների և ռազմամթերքի տեսակների ցանկը), «Օպերատիվ-հետախուզական գործունեության մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի 1-ին հոդվածում (օպերատիվ-հետախուզական գործունեություն իրականացնող մարմինների իրավական ակտերով սահմանվում է օպերատիվ հաշվառման գործերի ցանկը, գործերը վարելու, դրանցով անցնող անձանց հաշվառման կարգը), «Ոստիկանությունում ծառայության մասին» Հայաստանի Հանրապետության օրենքում փոփոխություններ և  լրացումներ կատարելու մասին» ՀՀ օրենքի 1-ին հոդվածում (պետական կառավարման մարմնի ղեկավարը սահմանում է ոստիկանության ծառայությունում ատեստավորման հանձնաժողովի կազմավորման կարգը և հանձնաժողովի աշխատակարգը) խոսքը բացառապես անհատական ակտերի մասին է:

Ուստի գտնում ենք, որ ներկայացված նախագծերն անհրաժեշտ է վերանայել՝ հիմք ընդունելով այն մոտեցումը, որ օրենսդրական փոփոխությունները պետք է վերաբերեն միայն նորմատիվ բնույթ ունեցող ակտեր ընդունելու լիազորություն նախատեսող կարգավորումներին, ինչպես որ նշված է Հայաստանի Հանրապետության վարչապետի  2017 թվականի մայիսի 17-ի թիվ 02/16.10/11549-17 հանձնարարականում:


	Հիշատակված բոլոր իրավական ակտերը իրենց բնույթով ներկայումս նորմատիվ են և այս փուլում նպատակահարմար է դրանց համար սահմանել անհրաժեշտ իրավական հիմքեր` ՀՀ Սահմանադրությանը համապատասխան` անկախ դրանց նորմատիվ բնույթից: Նշված իրավական ակտերը կարող են վերանայվել համապատասխան իրավական հիմքերը սահմանելուց հետո:
	

	
	ՀՀ արդարադատութ
յան նախարարություն
02/14/59758-18
09.07.2018թ.


	1. «Ճանապարհային երթևեկության անվտանգության ապահովման մասին» օրենքում  լրացումներ կատարելու մասին» օրենքի լրամշակված նախագծի վերաբերյալ

«Ճանապարհային երթևեկության անվտանգության ապահովման մասին» Հայաստանի Հանրապետության օրենքում  լրացումներ կատարելու մասին» օրենքի լրամշակված նախագծի (այսուհետ` նախագիծ) 2-րդ հոդվածով առաջարկվում է «Ճանապարհային երթևեկության անվտանգության ապահովման մասին» օրենքի 18.1-րդ հոդվածում նախատեսել դրույթ առ այն, որ տրանսպորտային միջոցը հատուկ տարածք բերման ենթարկելու և արգելանքի տակ դնելու վերաբերյալ իրավասու պաշտոնատար անձը կազմում է արձանագրություն, որի ձևը սահմանվում է ոստիկանության պետի նորմատիվ հրամանով: Այսպիսով, ստացվում է, որ օրենքը մինչև արձանագրության ձևը սահմանելու վերաբերյալ համապատասխան իրավական ակտի նախագծի մշակումը կանխակալ սահմանում է, որ այն պետք է պարտադիր ունենա նորմատիվ բնույթ: Մինչդեռ, նման կարգավորում նախատեսելը իրավական ակտերի նախագծերի մշակման և ընդունման գործընթացում կարող է առաջացնել խնդիրներ:  Այս առումով, գտնում ենք, որ անհրաժեշտ է ձեռնպահ մնալ օրենքով իրավական ակտի բնույթի վերաբերյալ կարգավորում նախատեսելուց, քանի որ ցանկացած դեպքում նորմատիվ բնույթի ենթաօրենսդրական ակտ ընդունելու իրավասությունը դիտարկելիս անհրաժեշտ է լինելու առաջնորդվել Սահմանադրության 6-րդ հոդվածի 2-րդ մասով, համաձայն որի` Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Նույն խնդիրը առկա է նաև օրենսդրական փոփոխությունների ներկայացված փաթեթում ներառված մի շարք այլ օրենքների նախագծերում, ինչպիսիք են օրինակ` «Հայաստանի Հանրապետության քաղաքացու անձնագրի մասին» Հայաստանի Հանրապետության օրենքում լրացում կատարելու մասին», «Նույնականացման քարտերի մասին» Հայաստանի Հանրապետության օրենքում լրացում կատարելու մասին» օրենքների նախագծերը և այլն: 
Միաժամանակ, օրենսդրական փոփոխությունների ներկայացված փաթեթում ներառված որոշ նախագծերում լիազորող նորմի առերևույթ ուսումնասիրությունը թույլ չի տալիս միանշանակ եզրահանգում կատարել այն մասին, որ այն պետք է ունենա նորմատիվ բնույթ: Որպես օրինակ, կարելի  է նշել 
«Ոստիկանությունում ծառայության մասին» օրենքում փոփոխություններ և լրացումներ կատարելու մասին» օրենքի լրամշակված նախագծի 2-րդ հոդվածով առաջարկվող կարգավորումը, համաձայն որի` ատեստավորման հանձնաժողովը կազմավորում և հանձնաժողովի աշխատակարգը սահմանում է Ոստիկանության պետը` նորմատիվ հրամանով:
Հարկ է նկատի ունենալ նաև այն հանգամանքը, որ օրենքների նախագծերի փաթեթում ներառված այլ նախագծերում, որոնցով ևս նախատեսված են լիազորող նորմեր չկա նշում հետագայում ընդունվելիք իրավական ակտի բնույթի վերաբերյալ: Խոսքը, մասնավորապես, վերաբերում է «Ոստիկանության մասին» Հայաստանի Հանրապետության օրենքում լրացումներ և փոփոխություն կատարելու մասին» օրենքի լրամշակված նախագծի 2-րդ հոդվածի 1-ին կետին:Ամփոփելով վերոգրյալը` գտնում ենք, որ օրենսդրական փոփոխությունների ներկայացված փաթեթում ներառված օրենքների լրամշակված նախագծերից անհրաժեշտ է հանել հետագայում ընդունվելիք իրավական ակտերի բնույթի վերաբերյալ նշումը:


	1.Առաջարկությունն ընդունվել է: Փաթեթից հանվել են «Հանրային ծառայությունների համարանիշի մասին» օրենքում լրացում կատարելու մասին», «Մասնավոր պահնորդական գործունեության մասին» օրենքում լրացում կատարելու մասին», «Տեսանկարահանող կամ լուսանկարահանող սարքերով հայտնաբերված ճանապարհային երթեվեկության կանոնների խախտումների վերաբերյալ գործերով իրականացվող վարչական վարույթի առանձնահատկությունների մասին» օրենքում լրացում կատարելու մասին», «Փախստականների և ապաստանի մասին» օրենքում լրացում կատարելու մասին»  և «Ձերբակալված և կալանավորված անձանց պահելու մասին» օրենքում լրացում կատարելու մասին» օրենքների նախագծերը:

	1.Նախագծում կատարվել են համապատասխան փոփոխություններ:

	
	
	2.«Օտարերկրացիների մասին» օրենքում լրացում կատարելու մասին» օրենքի լրամշակված նախագծի վերաբերյալ  «Օտարերկրացիների մասին» Հայաստանի Հանրապետության օրենքում լրացում կատարելու մասին» օրենքի լրամշակված նախագծի (այսուհետ` նախագիծ) 1-ին հոդվածով առաջարկվող լրացմամբ ՀՀ կառավարությունը լիազորվում է հաստատել ՀՀ-ում մշտապես բնակվող, քաղաքացիություն չունեցող անձանց փաստաթղթավորման կարգը, կացության վկայականի նկարագիրը: Այս առումով հարկ է նշել, որ «Օտարերկրացիների մասին» օրենքի (այսուհետ` Օրենք) ուսումնասիրությունը ցույց է տալիս, որ դրանում առկա կարգավորումները համակարգային կապի մեջ դիտարկելով նախագծով առաջարկվող լիազորող նորմի հետ, պարզ չէ` նախագծով նախատեսված լիազորող նորմի իրավական բովանդակությունը, ինչը կարող է խնդիրներ առաջացնել Սահմանադրության 6-րդ հոդվածի 2-րդ մասով լիազորող նորմին ներկայացվող պահանջի, այն է` իրավական որոշակիության սկզբունքին համապատասխանելու տեսանկյունից: Մասնավորապես, Օրենքի գործող կարգավորումներով բացահայտված չեն «փաստաթղթավորում», «կացության վկայական» եզրույթները, հետևաբար լիազորող նորմի իրացումը կարող է լինել խնդրահարույց, քանի որ ենթաօրենսդրական իրավական ակտերը պետք է ընդունվեն օրենքին համապատասխան և օրենքով կանխորոշված սահմաններում: 
Միաժամանակ, առաջարկում ենք վերանայել «նկարագիրը» բառը, քանի որ պարզ չէ` արդյոք կառավարությունը պարզապես տալու է կացության վկայականի նկարագրությունը, թե հաստատելու է վերջինիս ձևը:

	2.Քաղաքացիություն չունեցող անձանց փաստաթղթավորման հետ կապված հարաբերությունները առավել հստակ կարգավորում են ստացել «Օտարերկրացիների և քաղաքացիություն չունեցող անձանց մասին» օրենքի նախագծում, որը ներկայացվել է ՀՀ վարչապետի աշխատակազմ: Ներկայացված նախագծով ՀՀ-ում մշտապես բնակվող, քաղաքացիություն չունեցող անձանց փաստաթղթավորման կարգը, կացության վկայականի ձևը սահմանելու լիազորությունը վերապահվում է Կառավարությանը, քանի որ գործնականում վերջիններիս փաստաթղթավորման գործընթացը կանոնակարգված է Կառավարության 02.03.2006թ. N 318-Ն որոշմամբ, որը սակայն նորմատիվ հիմք չունի:
Ընդունվել է:
	Նախագծում կատարվել է համապատասխան փոփոխություն:

	
	
	3.«Ոստիկանության մասին» Հայաստանի Հանրապետության օրենքում լրացումներ և փոփոխություն կատարելու մասին» օրենքի լրամշակված նախագծի վերաբերյալ

1) «Ոստիկանության մասին» Հայաստանի Հանրապետության օրենքում լրացումներ և փոփոխություն կատարելու մասին» օրենքի լրամշակված նախագծի (այսուհետ` նախագիծ) 1-ին հոդվածով «Ոստիկանության մասին» օրենքում լրացվող 31.1-րդ հոդվածի 2-րդ մասում, համաձայն որի` դրոշի և զինանշանի մասին կանոնադրությունը, ինչպես նաև դրանց նկարագրությունը սահմանվում են Հայաստանի Հանրապետության վարչապետի որոշմամբ,  իրավական ակտերում տերմինաբանական միասնականության ապահովման անհրաժեշտությամբ պայմանավորված, առաջարկում ենք ձեռնպահ մնալ վարչապետի կողմից ընդունվող իրավական ակտի տեսակը նշելուց: Ասվածն ամրապնդվում է այն հանգամանքով, որ ներկայացված փաթեթում ներառված օրենքների նախագծերով նախատեսված լիազորող նորմերի ուսումնասիրությունը ցույց է տալիս, որ ոչ բոլոր դեպքերում է, որ նշվում է ընդունվելիք ակտի տեսակը: Վերոշարադրյալը վերաբերում է նաև փաթեթում ներառված այլ օրենքների նախագծերին:
2) Նախագծի 2-րդ հոդվածի 2-րդ կետի համաձայն` Ոստիկանության կողմից վարվող էլեկտրոնային շտեմարաններից այլ պետական և տեղական ինքնակառավարման մարմիններին օրենքով ուղղակի նախատեսված դեպքերում տեղեկություններ փոխանցելու և ստանալու կարգը սահմանվում է ՀՀ կառավարության որոշմամբ: Այս առումով, հարկ ենք համարում նշել, որ ՀՀ կառավարության կողմից հիշյալ որոշումն ընդունելիս անհրաժեշտ է նկատի ունենալ ՀՀ կառավարության 2017 թվականի փետրվարի 16-ի  «Պետական և տեղական ինքնակառավարման մարմինների տվյալների բազաներում մշակվող անձնական տվյալներն էլեկտրոնային եղանակով փոխանցելու կարգը հաստատելու մասին» N 192-Ն որոշման կարգավորումները` անձնական տվյալներ պարունակող տեղեկությունների փոխանակման երկու կարգերի միջև հնարավոր հակասություններից խուսափելու համար:
3) Նախագծի 3-րդ հոդվածով առաջարկվող լրացմամբ նախատեսվում է, որ Ոստիկանության կողմից հետախուզական աշխատանքների իրականացման կարգը սահմանում է Հայաստանի Հանրապետության կառավարությունը: 

Մինչդեռ, «Օպերատիվ-հետախուզական գործունեության մասին» օրենքի 8-րդ հոդվածի 2-րդ մասի համաձայն` սույն հոդվածի 1-ին մասով նախատեսված մարմիններն իրենց կառուցվածքում պետք է ունենան համապատասխան ստորաբաժանումներ, որոնց վրա է դրված օպերատիվ-հետախուզական միջոցառումների իրականացումը: Այդ ստորաբաժանումների կառուցվածքը, ենթակայությունը, ինչպես նաև աշխատանքի կազմակերպման և օպերատիվ-հետախուզական միջոցառումների փաստաթղթավորման կարգը սահմանում է օպերատիվ-հետախուզական գործունեություն իրականացնող մարմնի ղեկավարը: Գտնում ենք, որ նախագծի 3-րդ հոդվածով նախատեսված հետախուզական աշխատանքների իրականացման կարգը ներառվում է «Օպերատիվ-հետախուզական գործունեության մասին» օրենքի վերոնշյալ հոդվածով նախատեսված աշխատանքի կազմակերպման և օպերատիվ-հետախուզական միջոցառումների փաստաթղթավորման կարգի մեջ: Հակառակը ունի լրացուցիչ հիմնավորման կարիք: 


	3.1 ) Ընդունվել է:
2)Ընդունվել է ի գիտություն:
3)Առաջարկությունն ընդունվել է մասամբ: Համապատասխան հիմքը «Ոստիկանության մասին» օրենքից հանվել է և նախատեսվել է «Օպերատիվ-հետախուզական գործունեության մասին» օրենքի մեջ: Միաժամանակ, քննարկվող կարգը սահմանելու լիազորությունը վերապահվել է ՀՀ կառավարությանը, հաշվի առնելով այն հանգամանքը, որ հետախուզական աշխատանքների իրականացման կարգը սահմանված է Կառավարության գաղտնի որոշմամբ (25.05.2011թ. N 857-ՆԳ), որում բացի Ոստիկանության գործառույթներից, սահմանված են նաև այլ մարմիններին վերաբերող լիազորություններ (ՀՀ քննչական կոմիտե, Դատական ակտերի հարկադիր կատրման ծառայություն):

	3.1)Նախագծում կատարվել են համապատասխան փոփոխություններ:

	
	
	4.«Ավտոմոբիլային ճանապարհների մասին» Հայաստանի Հանրապետության օրենքում փոփոխություն կատարելու մասին» օրենքի լրամշակված նախագծի վերաբերյալ

«Ավտոմոբիլային ճանապարհների մասին» Հայաստանի Հանրապետության օրենքում փոփոխություն կատարելու մասին» օրենքի լրամշակված նախագծի 1-ին հոդվածում անհրաժեշտ է վերանայել  և հստակեցնել «7-րդ հոդվածի լրացնել 7-րդ մասը շարադրել հետևյալ խմբագրությամբ» բառերը:
	4.Ընդունվել է:
	4.Վրիպակը շտկվել է:

	
	
	5.«Պետական վիճակագրության մասին» Հայաստանի Հանրապետության օրենքում լրացում կատարելու մասին» օրենքի լրամշակված նախագծի վերաբերյալ

«Պետական վիճակագրության մասին» Հայաստանի Հանրապետության օրենքում լրացում կատարելու մասին» օրենքի լրամշակված նախագծի վերաբերյալ հարկ է նշել, որ վերջինիս վերնագիրը չի համապատասխանում «Պաշտոնական վիճակագրության մասին» օրենքին: Բացի այդ, համաձայն նախագծերի փաթեթին կից ներկայացված ամփոփաթերթի` սույն նախագիծը հանվել է փաթեթից: 


	5.Առաջարկությունն ընդունվել է:
	5.Նախագծում կատարվել է համապատասխան փոփոխություն:

	
	
	6.«Ոստիկանության զորքերի մասին» Հայաստանի Հանրապետության օրենքում լրացում կատարելու մասին» օրենքի լրամշակված նախագծի վերաբերյալ

«Ոստիկանության զորքերի մասին» Հայաստանի Հանրապետության օրենքում լրացում կատարելու մասին» օրենքի լրամշակված նախագծի 1-ին հոդվածով առաջարկվող լրացման համաձայն` Ոստիկանության զորքերի դրոշը հիմնում  է ՀՀ վարչապետը` հաստատելով դրոշի կանոնադրությունն ու նկարագրությունը:  Առաջարկում ենք վերանայել «դրոշը հիմնում է» ձևակերպումը, ինչպես նաև դրույթն ամբողջությամբ խմբագրել` նկատի ունենալով նախագծերի փաթեթում ներառված «Ոստիկանության մասին» Հայաստանի Հանրապետության օրենքում լրացումներ և փոփոխություն կատարելու մասին» օրենքի լրամշակված նախագծի 1-ին հոդվածով Ոստիկանության դրոշի վերաբերյալ առաջարկվող կարգավորումը:


	6.Առաջարկությունն ընդունվել է:
	6.Նախագծում կատարվել է համապատասխան փոփոխություն:

	
	
	7. «Ոստիկանությունում ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի լրամշակված նախագծի վերաբերյալ

«Ոստիկանությունում ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի լրամշակված նախագծի 3-րդ հոդվածով առաջարկվող լրացման համաձայն` ամենամյա բժշկական քննությունների արդյունքների ամփոփման, դրանց պատշաճ ամրագրման, հաշվառման և դրանց հետ կապված այլ իրավահարաբերությունները կարգավորվում են Ոստիկանության պետի հրամաններով: Հարկ է նշել, որ լիազորող նորմի ոչ հստակ ձևակերպումը հնրավորություն չի տալիս կանխորոշելու դրա իրավական բովանդակությունը: Խոսքը, մասնավորապես, վերաբերում է «դրանց հետ կապված այլ իրավահարաբերությունները» ձևակերպմանը: 


	7. Առաջարկությունն ընդունվել է, դրույթը հանվել է: 
	

	
	
	8.«Ձերբակալված և կալանավորված անձանց պահելու մասին» Հայաստանի Հանրապետության օրենքում լրացում կատարելու մասին» օրենքի լրամշակված նախագծի վերաբերյալ

Անհրաժեշտ է վերանայել և խմբագրել «Ձերբակալված և կալանավորված անձանց պահելու մասին» Հայաստանի Հանրապետության օրենքում լրացում կատարելու մասին» օրենքի լրամշակված նախագծի վերնագիրը:


	8. Եզրակացության 1-ին կետով ներկայացված առաջարկությամբ պայմանավորված`  նախագիծը հանվել է փաթեթից: 

